
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পরিব্রাজক ぬめ
সিলোনের তামিল ভাষা খাটি তামিল। সিলোনের ধর্ম, খাটি তামিল ধর্ম— সে লক্ষ লোকের উন্মাদ কীর্তন, শিবের স্তবগান, সে হাজারো মৃদঙ্গের আওয়াজ আর বড় বড় কত্তালের বীজ, আর এই বিভূতি-মাখা, মোটা মোটা রুদ্রাক্ষ গলায়, পহলওয়ানি চেহারা, লাল চোখ, মহাবীরের মতো, তামিলদের মাতোয়ারা নাচ না দেখলে বুঝতে পারবে না।
কলম্বোর বন্ধুরা নাববার হুকুম আনিয়ে রেখেছিল, অতএব ডাঙায় নেবে বন্ধু-বান্ধবদের সঙ্গে দেখা শুনা হ’ল। স্তর কুমারস্বামী হিন্দুদের মধ্যে শ্রেষ্ঠ ব্যক্তি, তার স্ত্রী ইংরেজ, ছেলেটি শুধু-পায়ে, কপালে বিভূতি । শ্রযুক্ত অরুণাচলম্ প্রমুখ বন্ধু-বান্ধবেরা এলেন। অনেক দিনের পর মুড়গতন্নি খাওয়া হ’ল, আর কিং-কেশকোনাট । ডাব কতকগুলো জাহাজে তুলে দিলে। মিসেস্ হিগিন্সের সঙ্গে দেখা হ’ল, তার বৌদ্ধ মেয়েদের বোডিং স্কুল দেখলাম । কাউন্টেসের বাড়িটি মিসেস হিগিন্সের অপেক্ষা প্রশস্ত ও সাজানে। কাউন্টেস ঘর থেকে টাকা এনেছেন, আর মিসেস হিগিন্স ভিক্ষে ক'রে করেছেন। কাউন্টেস নিজে গেরুয়া কাপড় বাঙলার শাড়ীর মতো পরেন । সিলোনের বৌদ্ধদের মধ্যে ঐ ঢঙ খুব ধরে গেছে দেখলাম । গাড়ী গাড়ী মেয়ে দেখলাম, সব ঐ ঢঙের শাড়ী পরা ।
বৌদ্ধদের প্রধান তীর্থ কান্দিতে দন্ত-মন্দির। ঐ মন্দিরে বুদ্ধ-ভগবানের একটি ত আছে। সিলোনির বলে, ঐ দাত আগে পুরীতে জগন্নাথ-মন্দিরে ছিল, পরে নানা হাঙ্গামা হয়ে সিলোনে উপস্থিত হয়। সেখানেও হাঙ্গাম! কম হয় নাই ! এখন নিরাপদে অবস্থান করছেন । সিলোনিরা আপনাদের ইতিহাস উত্তমরূপে লিগে রেখেছে। আমাদের মতো নয়—খালি আষাঢ়ে গল্প। আর বৌদ্ধদের শাস্ত্র নাকি প্রাচীন মাগধী ভাষায়, এই দেশেই সুরক্ষিত আছে । এ স্থান হতেই ব্রহ্ম শুম প্রভৃতি দেশে ধর্ম গেছে। সিলোনি বেীদ্ধের তাদের শাস্ত্রোক্ত এক শাক্যমুনিকেই মানে, আর তার উপদেশ মেনে চলতে চেষ্টা করে ; নেপালি, সিকিমি, ভুটানি, লাদাকি, চীনে, জাপানিদের মতো শিবের পূজা করে না ; আর হ্ৰীং তারা ওসব জানে না। তবে ভূতটুত নামানে আছে। বৌদ্ধের এখন উত্তর আর দক্ষিণ দু-আল্পায় হয়ে গেছে। উত্তর আমায়েরা নিজেদের বলে মহাষান’ আর দক্ষিণী অর্থাৎ সিংহলী ব্ৰহ্ম সায়ামি প্রভৃতিদের বলে ‘হীনযান’ । মহাযানওয়ালারা বুদ্ধের

		 এই পাতা শেষ সম্পাদিত হয়েছে ২১:০৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

